
Annotatsiya. Ushbu maqolada raqamli iqtisodiyot tushunchasi, uning shakllanish tarixi va 

zamonaviy sanoat sohalaridagi ahamiyati tahlil qilinadi. Raqamli texnologiyalarni ishlab chiqarish 

va xizmat ko‘rsatish jarayonlariga integratsiya qilish samaradorlikni oshirish, jarayonlarni 

soddalashtirish va global bozorlarga yo‘l ochish imkonini beradi. Shu bilan birga, raqamli iqtisodiyot 

ma’lumotlar xavfsizligi tahlikalari va raqamli infratuzilmaga teng kirish masalalarini ham yuzaga 

keltiradi. Maqolada raqamli rivojlanishning ijodkorlikni rag‘batlantirishi, an‘anaviy biznes 

modellarini qayta shakllantirishi va yangi tadbirkorlik tashabbuslariga yo‘l ochishi ta’kidlanadi. 

Bundan tashqari, raqamli iqtisodiyotning o‘sishida davlatning roli ko‘rib chiqilib, adolatli va barqaror 

taraqqiyotni ta’minlashga oid strategiyalar taklif etiladi. 

 

Kalit so‘zlar: raqamli iqtisodiyot, Yalpi ichki mahsulot (YaIM), elektron to‘lov, kriptovalyutalar, 

raqobat, blokchain, boshqaruv, banking, Internetning kengayishi, bozor tahlili. 

 

Kirish: Jamiyat iqtisodiyot tarmoqlarida yuz 

berayotgan o‘zgarishlar raqamlashtirish, mobillikni 

oshirish va sohaga sun‘iy intellektni joriy etish bilan 

bog‘liq muhim bosqichni tashkil etmoqda. Bugungi 

kunga kelib, global yalpi ichki mahsulotning deyarli 

chorak qismi raqamli sektorga to‘g‘ri kelishi prognoz 

qilinayotgan sharoitda, yangi iqtisodiyotning 

rivojlanish zarurati ortib bormoqda. 

Raqamli iqtisodiyotning o‘sishi hozirgi davrda 

butun dunyo bo‘ylab iqtisodiy tizimlarning 

shakllanishiga va ularning tubdan o‘zgarishiga olib 

kelmoqda. Texnologik taraqqiyot, xususan, internet, 

sun‘iy intellekt, blokcheyn, mobil texnologiyalar va 

raqamli to‘lov tizimlari kabi innovatsiyalar 

tadbirkorlik faoliyatini yangicha asosda 

shakllantirmoqda. Ushbu maqolada raqamli 

iqtisodiyotning o‘sishi va uning tadbirkorlikka ta’siri, 

shuningdek, yangi biznes modellarining shakllanishi 

va tadbirkorlar uchun yaratilgan imkoniyatlar hamda 

mavjud xavflar muhokama qilinadi. 

Raqamli iqtisodiyotning afzalliklari 

Axborot-kommunikatsiya texnologiyalarining 

rivojlanishi va zamonaviy texnologiyalarning 

hayotimizga joriy etilishi ko‘plab ijobiy imkoniyatlarni 

ochmoqda. Masalan, internet orqali xizmatlardan 

foydalanish tezlashmoqda, mahsulotlarni onlayn xarid 

qilish esa vaqt va mablag‘ni tejash imkonini bermoqda. 

Elektron kitoblarni sotib olish yoki uy sharoitida 

onlayn savdo bilan shug‘ullanish bunga misoldir. 

Raqamli iqtisodiyotning rivojlanishidan 

quyidagi afzalliklarni keltirish mumkin: 

• Ishlab chiqarishda mehnat samaradorligini 

oshiradi.  

• Kompaniyalar raqobatbardoshligini 

kuchaytiradi.  

• Ishlab chiqarish xarajatlarini kamaytiradi.  

• Yangi ish o‘rinlari yaratadi.  

• Zamonaviy kasblarni yuzaga keltiradi.  

• Kambag‘allikni kamaytiradi va ijtimoiy 

tengsizlikni yengadi. 

Bu afzalliklar raqamli iqtisodiyotning kundalik 

hayotimizga kiritayotgan ijobiy ta’sirlarining bir 

qismidir. Ushbu jarayon oddiy foydalanuvchilar uchun 

ko‘plab qulayliklarni taqdim etib, bozorning o‘sish va 

rivojlanishini ta’minlamoqda. 

Raqamli iqtisodiyotning aniq bir “formulasi” 

mavjud emas, chunki bu tushuncha juda keng va 

kompleksdir. Ammo uning asosiy elementlarini va 

iqtisodiyotga ta’sirini o‘lchash uchun bir qator muhim 

komponentlardan foydalanish mumkin. 

1. Ri=T+M+I+Ii 

Ri-Raqamli iqtisodiyot 

T-texnologiyalar 

M-ma’lumotlar 

I-infratuzulma 

Ii-Innovatsiyalar 

Bu formula raqamli iqtisodiyotning asosiy 

tarkibiy qismlarini umumiy tarzda ifodalaydi: 

• Texnologiyalar: Internet, mobil 

texnologiyalar, sun’iy intellekt (AI), 

blockchain, 5G, IoT (Internet of Things), cloud 

computing (bulutli hisoblash) va boshqa yangi 

texnologiyalar. 

• Ma’lumotlar (Big data): Ma’lumotlarni 

yig‘ish, saqlash, tahlil qilish va undan foyda 

olish. Bu raqamli iqtisodiyotning markaziy 

elementidir. 

• Infratuzilma: Raqamli iqtisodiyotning 

ishlashini ta’minlovchi texnologik 

infratuzilma: tarmoqlar, serverlar, kompyuter 

resurslari, ma’lumotlar markazlari va ularning 

o‘zaro bog‘liqligi. 

• Innovatsiyalar: Yangi biznes modellarini 

yaratish, raqamli xizmatlarni joriy etish va 

bozorda yangi imkoniyatlar yaratish. 

2. RI=(Tr) +(M +S+X) 

Tr- texnologik rivojlanish 

M-moliya 

S-savdo 

X-xizmatlar 

Raqamli iqtisodiyotning o‘zaro bog‘langan 

sohalarini ko‘rsatadigan yana bir formula quyidagicha 

bo‘lishi mumkin: 

• Texnologik rivojlanish: Yangi texnologiyalar, 

avtomatizatsiya, digitalizatsiya va raqamli 

innovatsiyalar. 

• Moliya: Raqamli moliya (fintech), raqamli 

to‘lov tizimlari, kriptovalyutalar va boshqa 

moliyaviy xizmatlar. 

• Savdo: Elektron tijorat (e-commerce), onlayn 

savdo platformalari va raqamli marketing. 

• Xizmatlar: Bulutli hisoblash, onlayn ta’lim, 

masofaviy ish, raqamli tibbiyot va boshqalar. 

3. Raqamli iqtisodiyotning o‘sish formulasi 

Raqamli iqtisodiyotning o‘sishini o‘lchash 

uchun quyidagi umumiy formula ishlatilishi mumkin: 

3. Ri = (
𝑅1

𝑅2
)*100 

Ri - Raqamli iqtisodning o’sishi 

R1 - Raqamli xizmatlar yili 

R2 - Raqamli xizmatlar o’tgan yili 

Bu formula orqali raqamli xizmatlar va 

mahsulotlar bo‘yicha yilning o‘sishini yoki 

kamayishini hisoblash mumkin. 

Raqamli iqtisodiyot tarmog’idagi rivojlangan 

texnologiyalar. Proof of Work (PoW) algoritmi, Proof 

of Stake (PoS) algoritmi, Kriptografik hash funksiyasi, 

Elliptik egri kriptografiyasi (ECC) yordamida raqamli 

imzo, okenomics modeli, 

O'yin nazariyasi yordamida konsensus 

algoritmlarini tahlil qilish, Simulyatsiya va 

optimallashtirish. 

𝑆 =
𝑆𝑖

𝑆𝑡𝑜𝑡𝑎𝑙
 

𝑆𝑖 −blokni yaratish ehtimolini aniqlaydigan 

foydalanuvchining stake miqdori 

𝑆𝑡𝑜𝑡𝑎𝑙 −barcha ishtirokchilarning umumiy 

stake miqdori. 

Bu formula orqali, foydalanuvchining stake 

miqdori necha foizni tashkil etsa, blok yaratish 

imkoniyati shuncha yuqori bo'ladi. 

Kriptografik hash funksiyasi 

Blokcheynning xavfsizligini ta'minlash uchun 

ishlatiladigan kriptografik hash funksiyasi (masalan, 

SHA-256) bir yo'nalishli hisob-kitoblar asosida 

ishlaydi. Hash funktsiyasi ma'lumotlarni bitta maxsus 

uzunlikdagi (odatda 256 bit) raqamli qatorga 

aylantiradi: 

H(x)=SHA-256(x) 

x-ma'lumotlar yoki tranzaksiya 

H(x) — ma'lumotlarning hash qiymati 

SHA-256 funktsiyasi juda kuchli va uni orqaga 

qaytarishning imkoni yo'q, bu esa blokcheynning 

xavfsizligini ta'minlashga yordam beradi. 

O‘yin nazariyasi yordamida konsensus 

algoritmlarini tahlil qilish 

Blokcheyn tizimida, ishtirokchilarning 

qarorlari ko'pincha o‘yin nazariyasi orqali tahlil 

qilinadi. Nash tenglamalari yordamida 

ishtirokchilarning optimal strategiyalarini topish 

mumkin. Masalan, ikki o‘yinchi (foydalanuvchilar) 

o'rtasidagi optimal strategiya: 

𝑈1 = 𝑃1 ∙ (𝑅1) + (1 + 𝑃1) ∙ (𝑅1) 

𝑈2 = 𝑃2 ∙ (𝑅1) + (1 + 𝑃2) ∙ (𝑅2) 

Bu yerda: 

𝑈1, 𝑈2 −ishtirokchilarning foydalari, 

𝑃1, 𝑃2 −ishtirokchilarning strategiyalari, 

𝑅1, 𝑅2 −mukofotlar (foydalanuvchilar uchun). 

Bu formula o'yinchilarning o‘zaro 

strategiyalarini va ularning optimal qarorlarini 

ko'rsatadi, bu esa blokcheyn tizimlarida 

ishtirokchilarning faoliyatini model qilishda 

qo'llaniladi. 

Blokcheyn tizimida o'yin nazariyasi yordamida 

konsensus algoritmlarini tahlil qilishda, Nash 

tenglamalari asosida ishtirokchilarning (masalan, 

foydalanuvchilar yoki minerlar) optimal 

strategiyalarini topish mumkin. Bu jarayon, 

ishtirokchilarning o'z qarorlarini o'zgartirishni foydali 

deb bilmagan holatga olib kelishi kerak, ya’ni Nash 

muvozanatiga erishiladi. 

Nash muvozanati — bu o'yin nazariyasidagi 

bir holat bo'lib, unda har bir ishtirokchi o'z 

strategiyasini optimallashtirgan bo'ladi va boshqa 

ishtirokchilarning strategiyalarini o'zgartirish foydali 

bo'lmaydi. Blokcheyn tizimida bu, ishtirokchilarning 

konsensus jarayonidagi qarorlarining barqarorligini 

ta'minlash uchun muhimdir. Nash muvozanati 

matematik formula yordamida quyidagicha 

ifodalanadi: 

𝑢𝑖 = (𝑠1, 𝑠1, … , 𝑠𝑖 , … , 𝑠𝑛) ≥ (𝑠1, 𝑠1, … , 𝑠′
𝑖 , … , 𝑠𝑛) 

𝑢𝑖 −i-chi ishtirokchining foydasi (utility 

function), 

𝑠𝑖 −i-chi ishtirokchining strategiyasi, 

𝑠′
𝑖 −i-chi ishtirokchining boshqa strategiyasi, 

𝑠1, 𝑠1 … , 𝑠𝑛 −boshqa ishtirokchilarning 

strategiyalari, 

Bu formulada  𝑢𝑖 har bir ishtirokchining 

foydasini ifodalaydi va ishtirokchilar o'z 

strategiyalarini o'zgartirmasdan optimal darajada foyda 

olishga intiladilar. 

1-jadval. Quyidagi jadval O‘zbekistondagi 

raqamli iqtisodiyotning rivojlanishi va uning 

tadbirkorlik faoliyatiga ta’sirini asosiy ko‘rsatkichlar 

bilan taqdim etadi: 

 
Xulosa qilib aytish mumkinki, raqamli 

iqtisodiyotning o‘sishi tadbirkorlik faoliyatini yangi 

bosqichga olib chiqmoqda. Yangi texnologiyalar va 

raqamli platformalar biznesni boshqarish, mahsulotlar 

yaratish va marketingni tubdan o‘zgartirmoqda. 

Raqamli iqtisodiyotning imkoniyatlaridan samarali 

foydalanish, yangi biznes modellarini yaratish va 

global bozorlarda raqobat qilish uchun tadbirkorlar 

innovatsion yondashuvlar va zamonaviy 

texnologiyalarni qo‘llashlari zarur. Shu bilan birga, 

raqamli iqtisodiyotda xavflar va yangi chaqiriqlar ham 

mavjud bo‘lib, bu esa tadbirkorlar uchun yangi 

strategiyalarni ishlab chiqishni talab qiladi. 

